Cwestiynau mawr

10.  Beth am yr eglwys?
1.  P’run o’r brawddegau hyn sy’n wir? -  

Mae capeli neu eglwysi 

  -    ond yn adeiladau hanesyddol

· yn adeilad i addoli ynddo

· yn lle i gael dy ddysgu am y ffydd Gristnogol
· yn ddim ond lle braf i briodi

· yn ganolfan i gwrdd â Christnogion eraill ac i dderbyn cymun

· yn lle hwylus i estyn allan i’r gymuned o’u cwmpas
· yn gartre Duw  
2.  Ysgrifenna 4 peth wyt ti’n hoffi am gapeli/eglwysi
3.  Beth hoffet ti newid mewn capel neu eglwys? 

Darllena’r adnodau nesaf ac edrych am y rhesymau pam fo hi mor bwysig i Gristnogion gwrdd gyda’i gilydd ar y Sul. Tanlinella’r geiriau perthnasol.

Hebreaid 10: 24-25

“A gadewch i ni feddwl am ffyrdd i annog ein gilydd i ddangos cariad a gwneud daioni. 25 Mae’n bwysig ein bod yn dal ati i gyfarfod â'n gilydd. Mae rhai pobl wedi stopio gwneud hynny. Dylen ni annog a rhybuddio’n gilydd drwy’r adeg; yn arbennig am fod Iesu’n dod yn ôl i farnu yn fuan.”

Colosiaid 1:28-29

“Dyn ni’n cyhoeddi’r neges amdano, ac yn rhybuddio a dysgu pawb mor ddoeth ag y medrwn ni. Dyn ni eisiau cyflwyno pawb i Dduw yn ddilynwyr aeddfed i’r Meseia.”

Effesiaid 4:11-12

“A dyma’i roddion: mae wedi penodi rhai i fod yn gynrychiolwyr iddo, eraill i fod yn broffwydi, eraill yn rai sy'n rhannu'r newyddion da, ac eraill yn fugeiliaid ac athrawon”.
4.  Beth yw’r sylfaen mae’n rhaid i bob eglwys gael ei hadeiladu arni? 
· Yn yr adnodau nesa, ydy Iesu’n siarad am yr adeiladau y medri di ei gweld (h.y. y brics a’r mortar) neu am bobl Dduw ar draws y byd i gyd?

Mathew 16:16-19
“Atebodd Simon Pedr, "Ti ydy'r Meseia, Mab y Duw byw." 
17 "Rwyt ti wedi dy fendithio’n fawr, Simon fab Jona,” meddai Iesu, “am mai dim person dynol ddangosodd hyn i ti, ond fy Nhad yn y nefoedd. 18 A dw i’n dweud wrthot ti mai ti ydy Pedr (y garreg). A dyma’r graig dw i'n mynd i adeiladu fy eglwys arni hi, a fydd grym marwolaeth ddim yn ei gorchfygu hi.” 

Beth yw’r gwaith mae Iesu’n rhoi i ti yn dy eglwys /capel? 
Pa addewid sydd gydag e i ti wrth i ti ddweud wrth dy ffrindie amdano fe?

Mathew 28:19-20

 “ Felly ewch i wneud pobl o bob cenedl yn ddisgyblion i mi, a'u bedyddio nhw fel arwydd eu bod nhw wedi dod i berthynas â’r Tad, a'r Mab a'r Ysbryd Glân. 
20 A dysgwch nhw i wneud popeth dw i wedi ei ddweud wrthoch chi. Gallwch chi fod yn siŵr y bydda i gyda chi bob amser, nes bydd diwedd y byd wedi dod.”

